
本篇文章是为您整理的小雪节气的诗词，供大家阅读与鉴赏。　　篇一：次韵张秘校喜雪三首　　黄庭坚　　满城楼观玉阑干，小雪晴时不共寒。　　润到竹根肥腊笋，暖开蔬甲助春盘。　　眼前多事观游少，胸次无忧酒量宽。　　闻说压沙梨己动，会须鞭马蹋泥看。　　...
本篇文章是为您整理的小雪节气的诗词，供大家阅读与鉴赏。
　　篇一：次韵张秘校喜雪三首
　　黄庭坚
　　满城楼观玉阑干，小雪晴时不共寒。
　　润到竹根肥腊笋，暖开蔬甲助春盘。
　　眼前多事观游少，胸次无忧酒量宽。
　　闻说压沙梨己动，会须鞭马蹋泥看。
　　篇二：小雪日戏题绝句
　　唐·张登
　　甲子徒推小雪天，刺梧犹绿槿花然。
　　融和长养无时歇，却是炎洲雨露偏。
　　篇三：和萧郎中小雪日作
　　唐·徐铉
　　征西府里日西斜，独试新炉自煮茶。
　　篱菊尽来低覆水，塞鸿飞去远连霞。
　　寂寥小雪闲中过，斑驳轻霜鬓上加。
　　算得流年无奈处，莫将诗句祝苍华。
　　篇四：夜泊荆溪
　　陈羽
　　小雪已晴芦叶暗，长波乍急鹤声嘶。
　　孤舟一夜宿流水，眼看山头月落溪。
　　篇五：小雪
　　宋・释善珍
　　云暗初成霰点微，旋闻蔌蔌洒窗扉。最愁南北犬惊吠，兼恐北风鸿退飞。
　　梦锦尚堪裁好句，鬓丝那可织寒衣。拥炉睡思难撑拄，起唤梅花为解围。
　　篇六：原玉：七律·小雪
　　一介耕夫
　　雾锁江淮菊色微，逢闻塞北雪狂飞。
　　虹藏秃岭寒云积，气降荒原远树稀。
　　柳岸行吟怜露叶，星窗坐读觅冬衣。
　　年年节日平常过，却见霜烟两鬓霏。
　　篇七：初寒
　　陆游
　　久雨重阳後，清寒小雪前。拾薪椎髻仆，卖菜掘头船。
　　薄米全家粥，空床故物毡。身犹付一歃，名字更须传?

